
Vishnutoshini

விஷ்ணுதோஷிணீ

ஆத்மாநாத்மவிவேகஜந்யபரமம் ப்³ரஹ்ம ப்ரியம் ஶாஶ்வதம்
மாயாயுக்தமலக்ஷ்யதத்த்வமமலம் நாத்³வைதபி⁴ந்நம் ஜக³த் ।

இத்த²ம் க³ந்த⁴குதர்கமந்த³ஸகலம் த்⁴வம்ஸீக்ரு’தம் ஸாத⁴வம்
ஸம்ப்⁴ராந்தம் ஸுரபார்த²ஸாரதி²வரம் ஶ்ரீதா³ரு ஸம்ப்ரார்த²யே ॥ 1॥

மாயாவாதி³மதம் ஸமஸ்தகுஹகம் ஸத்யம் ஜக³த்³வைஷ்ணவ
நித்யம் த்வம் பிப³ க்ரு’ஷ்ணநாம ஸரஸம் ஸேவஸ்வ பாத³த்³வயம் ।

ஹம்ஹோ தத்த்வமஸீதி வாக்யமலிகம் ஸாரம் ஶிரோவேத³நம்
கிஞ்சாந்யத்ஸுக²மக்ஷயம் பு⁴வி ஸகே² நீலாத்³ரிநாத²ம் ப⁴ஜ ॥ 2॥

ஸித்³தே⁴ ஶாரீரகேஸ்ஸ்மிந்ப்ரசுரதரஸுக²ம் பா⁴ஸ்கரே பாரிஜாதே
பூர்ணப்ரஜ்ஞே ப்ரதீ³ப்தஸ்தவகு³ணமஹிமா ஶ்ரீகரே ஶைவ-ஶாக்தே ।

ஶ்ரீபா⁴ஷ்யே வல்லப⁴ஸ்ய த்வணுமயபரமே ஸர்வவேதா³ந்தஸாரே
கோ³விந்தே³ பூஜ்யபாதே³ விலஸதி நிதராம் ப்ரேமப⁴க்திர்ஹரேர்ந: ॥ 3॥

ஸித்³தா⁴ந்தோ ந ஹி மாந-தர்கவிஷயோ நோ நிர்ணயஸ்தாத்³ரு’ஶை:

நோ வாதோ³ ந ச ஜல்பக³ல்பரஹித: கிம் வா விதண்டா³ரவை: ।
த்³ரு’ஷ்டாந்தாஸ்வயவை:ஸஜாதிகலிதோ நோ நிக்³ரஹோ து³ஶ்ச்ச்²லை:

ஹேத்வாபா⁴ஸமஹாப்ரயோஜநமஹோ மேயே ஹரௌ ஸம்ஶய: ॥ 4॥
ஸித்³தா⁴ந்தம் ஶ‍்ரு’ணு பாஞ்சராத்ரவசநம் ஜ்ஞாநஞ்ச ஸங்கர்ஷண:

ப்ரத்³யும்நஶ்ச ப³லம் க்ரியா ஸுருசிரா ஸ்ரு’ஷ்டிஶ்ச ஸௌத³ர்ஶநீ ।
ஶக்தி:ஸ்யாத³நிருத்³த⁴-விஷ்ணு-ப⁴க³வாந் வேதா³ர்த²ஸம்ஸ்தா²பக:
சாதுர்வ்யூஹஸமாஶ்ரயோ ஹரிரபூ⁴த் ஶ்ரீவாஸுதே³வப்ரபு:⁴ ॥ 5॥

மோஹாப³த்³த⁴நிபீடி³தா ஹததி⁴யோ நையாயிகாஸ்தார்கிகா:
நித்யம் ஸப்தபதா³ர்த²தத்த்வவிஷயா: கேசித்து வை ஷோட³ஶ ।

பக்ஷ-வ்யாப்தி-ஸஹேது-மாநஸஹிதா: நி:ஶ்ரேயஸாகாங்க்ஷிண:

வாசாலா: க²லு ஶுஷ்கதர்கமுக²ரா: கிம் வா பரைர்து³ர்ஜநை: ॥ 6॥

விஷ்ணுதோஷிணீ

ஆஜீவே யதி³ து³ர்க³தி: ப்ரவிதி⁴நா யாஜிஶ்ச நீலாசலே
வ்யாஜீ மா ப⁴வ வாஸுதே³வ மதிமந் வாஜீவ கார்யம் சர ।

ராஜீபூ⁴தஸமஸ்தத³ர்ஶநசயே சாவ்ஜீ சிரம் ஸுந்த³ரே
ஸஜ்ஜீபூ⁴தஸமஸ்ததத்த்வபுருஷே ராஜீவநேத்ரே மந: ॥ 7॥

ஸ்நாநம் வேத்³யாம் ரத²க³திஸுக²ம் ஶாயநம் சாயநே த்³வே
ப்ராவாரஶ்ச ப்ரதிதி³நமஹோ சந்த³நஶ்சாபகேலி: ।

பார்ஶ்வத்யாகோ³ த³மநகஸஹோத்தா²நபுஷ்யாபி⁴ஷேகா
ப⁴வ்யா யாத்ரா விபுலலலிதா த்³வாத³ஶைவ ப்ரஸித்³தா:⁴ ॥ 8॥

ஸத்யாஸத்யகதா²ம் ப்ரதீ³ப்த-மதிமந் கர்ணௌ குரு ஸ்வாத³ரம்
ப்ரஸ்தா²நீக்ரு’தஸர்வத³ர்ஶநமதம் வக்ஷ்யாமி ஸாரம் பரம் ।

ஆநந்தா³ம்ரு’தயோக³ஸாங்க்²யஸஹிதம் வேதா³ந்தவேதா³ந்விதம்
த்³ரு’ஶ்யாத்³ரு’ஶ்யபதா³ர்த²தத்த்வஸரஸம் ப⁴க்திப்ரியம் மாத⁴வம் ॥ 9॥

தி³வ்யம் கோடிஶரத்கலாகரருசம் ஶங்கா²க்ரு’திர்ஸ்தைஜஸம்
நீலாத்³ரிப்ரணவாத்³யதத்த்வக³ஹநம் ப்ராசீரபி³ப்⁴ரத்த்ரயம் ।

சாதுஷ்கோணிதநாத³விந்து³ரஹிதம் தீ³ப்தம் சதுர்த்³வாரகம்
த்ரைமாத்ரம் ஹரிதா⁴மஶாஶ்வதஸுக²ம் வைகுண்ட²நாமோஜ்ஜ்வலம் ॥ 10॥

த்³வாத³ஶ்யாம் ப்ரியகார்திகே மலதிதௌ²ஷட்கே ஜக³ந்நாத² ஹே
வ்யாக்⁴ரத்வக்பரிதா⁴நகுண்ட³முகுடோ நாகா³ர்ஜுநோ து³ர்லப:⁴ ।

தி³வ்யாஸ்லௌகிகஷோட³ஶாயுத⁴யுத:கைராதவேஶோஜ்ஜ்வலோ
ராமாநந்த³புரீஶ்வர த்வயி ஸகே² து³ஷ்ப்ராப்யபோ³த⁴ஸ்தி²தி: ॥ 11॥

லீலாம் கோலக்ரு’தே கலாகரவ்ரு’தே ஶார்தூ³லவிக்ரீடி³தே
வாஞ்சா²கல்பவடாவ்ரு’தே தடத்⁴ரு’தே தா³ருப்ரபா⁴பா⁴ஸ்வதே ।

ஜ்யேஷ்ட²ம் ஶ்ரேஷ்ட²யதே ஶுப⁴ம் விஜயதே கீ³தாகதா²ம் பா⁴ஷதே
ப⁴க்திம் ப்ரார்த²யதே மஹாப்ரபு⁴-ஜக³ந்நாதா²ய தஸ்மை நம: ॥ 12॥

ஶ்ரத்³தா⁴ரேணுமஹாஸுக²ம் விரஹித:ஶ்ரீகு³ண்டி³சாவிஹ்வல:

ரஜ்ஜ்வாகர்ஷணஹீநது³ர்ப³லதரோ நந்தா³பி⁴தா⁴நோஸ்த⁴ம: ।
ஆஶா வைதரணீ ப்ரபா⁴தகிரணே ஶ்ரீமந்தி³ரே த³ர்ஶநம்

சித்தே தீவ்ரவதீ கரோதி கவிதாம் ஹா பா⁴க்³யஹீந: கவி: ॥ 13॥
பு³த்³தி⁴ம் வர்த⁴யதே கு³ணம் க³ணயதே க்ரு’ஷ்ணஞ்ச ராமாயதே

சித்தம் சோரயதே ஸ்வப⁴க்தமஹதே காருண்யமாதந்வதே ।

விஷ்ணுதோஷிணீ

ஶிஷ்டாந்பாலயதே க²லாந்த³லயதே கஷ்டம் பராகுர்வதே
ப⁴க்திம் ப்ரார்த²யதே மஹாப்ரபு⁴-ஜக³ந்நாதா²ய தஸ்மை நம: ॥ 14॥

கண்டே²ஹாரவிஶாலலம்பி³தபத:³ நாநாஸுகை:² புஷ்பித:
பா⁴லே தி³வ்யஶிக²ண்ட³தீ³ப்தமகுட: ப்ரத்யக்ஷதீ³ப்தத்³யுதி: ।

நாஸாலம்பி³தபுஷ்பஹாரதிலகம் ஶீர்ஷே மநோரஞ்ஜநம்
த்³ரு’ஶ்யோ விஶ்வகு³ரு: புரீஶபரமோ ப⁴க்திப்ரியோ தா³ரவ: ॥ 15॥

தப்தஸ்வர்ணஸவர்ணமங்க³நிசயம் ரக்தோ ரஜஶ்சாத⁴ர:
ஆஸ்யம் க்ரு’ஷ்ணகலாப்ரமுக்³த⁴ஸரலம் ஹாஸ்யம் ஜக³ந்மோஹநம் ।

நேத்ரே வீக்ஷணமுக்³த⁴து³க்³த⁴மது⁴ரம் பூ⁴கோ³லகோலாக்³ரதம்
பு²ல்லம் க்⁴ராணவிஹாரசித்ரகுஸுமம் கோ வா திரஸ்குர்வதே ॥ 16॥

ஶ்ரீமத்³ கோ³விந்த³சந்த்³ரோ நிகி²லஸஹ்ரு’த³யோ நீலஜீமூதகாந்த:
ஶ்ரீமத்³ராஜாதி⁴ராஜோ ரகு⁴குலதிலகோ நீலதூ³ர்வாத³லாப: ⁴ ।

ஶ்ரீஸத்ஸங்கா³தி⁴ரூடோ⁴ விபுலபுலகிதோ ப்³ரஹ்மதா³ருப்ரதீ³ப்த:
ஶ்ரீஸத்காரேஷு பா⁴ந்த: ப்ரவிலஸது தராம் ப்ரார்த²நா-காமதே⁴நு: ॥ 17॥

ஏஷா விஷ்ணுபுரீ மஹாஜநசரீ ஸித்³தா⁴ந்தஶிரோமணி:
நித்யா நீலமணிப்ரகாஶஸஹஜா தத்³தா³ருகோலாக்³ரதீ ।

பே⁴தா³பே⁴த³விஶேஷதத்த்வக³ஹநப்ரத்யக்ஷத்³ரு’ஶ்யாஸ்த்⁴வரீ
ஸ்வாஹாகாரகரீ ப்ரபா⁴தஸமயே ஸர்வார்த²ஸித்³தி⁴ப்ரதா³ ॥ 18॥

ராதா⁴க்ரு’ஷ்ணபதா³ரவிந்த³யுக³ளா ஸர்வத்ர ஸஞ்ஜீவநீ
த்ரு’ஷ்ணாதாபவிகா⁴திநீ நிக³தி³தா ஸத்³த³ர்ஶநே ஶாஶ்வதீ ।

தர்காதீதஸமஸ்தமார்க³ஸரலா சைதந்யஸம்யோஜிநீ
ஸா மா பாது விமுக்திப⁴க்திலலிதா மாதா மநோரஞ்ஜிநீ ॥ 19॥

ப்ரேமாலிங்கி³தஶுத்³த⁴பு³த்³த⁴நிகி²லாம்நாயப்ரபா⁴மண்ட³லோ
லீலாதை³நிககௌதுகீ ருசிகரீ லக்ஷ்மீபராகர்ஷிணீ ।

வேஶோ பூ⁴ஷணஸுந்த³ரம் நிருபமம் போ⁴க³ஶ்ச நாநாவிதை⁴-
ரர்சாரூபமித³ம் ஹரே: ப்ரியதமம் ஶ்ரீமந்தி³ரே நந்த³தி ॥ 20॥

வ்யூஹாதீதஸமஸ்தத்³ரு’ஶ்யபடலம் தத்³தா³ருதே³ஹாஶ்ரித:
ஸூக்ஷ்மஸ்தூ²லசதுஷ்டயைர்விலஸிதோ வேதா³ந்தஸாரோத்தம: ।

நித்யம் தத்த்வமஸி ப்ரதா⁴நபுருஷோ மாயாமயோ நிர்ஜர
ஆஸ்தே மிஷ்டமஹாப்ரஸாத³ஜநக:கைவல்யதா³தா ஹரி: ॥ 21॥

ப்ரத்யக்ஷம் ஸுக²மைஹிகம் ப⁴ஜத ரே ஆமுஷ்ணிகம் நைவ ஸத்
ஸம்போ⁴கே³ புருஷார்த²ஸித்³தி⁴ரகி²லா ஸம்ஸாரபூ⁴மௌ ஸதா³ ।

ஸ்வர்கோ³ நாஸ்தி ந வேத³மந்த்ரஸப²லோ ம்ரு’த்யுஶ்ச மோக்ஷஸ்தி²தி:
சார்வாகோ ப³ஹுபா⁴ஷதே க²லவரோ மூர்க²ஶ்ச வாசாலதீ: ⁴ ॥ 22॥

து:³க²ம் ஜந்ம ததா² ப்ரவ்ரு’த்திரகி²லா தோ³ஷஶ்ச மித்²யாமிதி:
பௌர்வாபௌர்வவிசாரகா: ஶ்ரமக்ரு’தா:ஸம்பா⁴வயந்தி ப்ரதா²ம் ।

ஸ்வச்ச²ந்த³ம் ந ஹி நாபவர்க³ரம்ரு’தம் கிம் வைபரீத்யே மதி:
த்யக்த்வா தூ⁴ர்தமதம் ரமஸ்வ ஸததம் ப⁴க்திப்ரிய ப்ரேமிக ॥ 23॥

தத்³த்³ரவ்யம் கு³ணகர்மபே⁴த³நிசயம் ஸாமாந்யஜ்ஞாநம் ததா²
ஸப்தஶேஷ்ட²-விஶேஷஶப்³த³விஷயாபா⁴வா: பதா³ர்தா²ஸ்த்வமீ ।

ஸாத⁴ர்ம்யா:ஸமவாயயோக³ருசிரா வைத⁴ர்ம்யதத்த்வாஶ்ரிதா:
ருக்³ணா: மாம்ஸரஸம் பிப³ந்தி ருதி⁴ரம் தர்காந்த⁴காரேஸ்த்⁴வநி ॥ 24॥

ஶ்ரீநீலாசலமௌலிமண்ட³நமணிம் ஸம்விந்மயம் ஶாஶ்வதம்
மித்யாஜ்ஞாநவிதாட³நம் ப்ரியதமம் தத்க்ரு’ஷ்ணவர்ணத்³வயம் ।

ஜிஜ்ஞாஸாதிப³லா புரீப்ரியகதா²ஶ்ரீமந்தி³ரப்ரேமிகம்
தத்த்வாதீதமித³ம் ஹரே: கி²லஸுக²ம் கர்ணாம்ரு’தம் பா⁴வயே ॥ 25॥

நித்யா ஸௌக்²யகரீ விமுக்திஸஹிதா வேதா³ந்தவேத்³யா ரதி-
ர்யுக்திர்தா³ருமயீ ஸதை³வலலிதா ஸ்வாத்மாநுஸந்தா⁴யிநீ ।

வித்³யா த்³வைதமஹாரஸா மது⁴மயீ ஸந்மார்க³ஸத்³பா⁴விநீ
ஶ்லாக்⁴யா ஶ்ரீபரமேஶ்வரப்ரியதமா ப⁴க்திர்மஹா ஸாத்த்விகீ ॥ 26॥

மூர்திர்ப⁴க்திஜநீ விஶல்யகரணீ நாத்³வைதவையாஸகீ
நோ தர்க-ப்ரப³லா ந ஸாங்க்²ய-ஸரலா நோ யோக³-வித்³வேஷிணீ ।

ஆராத்⁴யா துளஸீத³லாயிதபதா³ஶ்ரீப்³ரஹ்மதா³ருப்ரியா
ஸம்ஸாராமயநாஶிநீ நிக³மஜா மந்மாநஸீ வைக²ரீ ॥ 27॥

க்ரு’ஷ்ணம் கீர்தய ஸுந்த³ரம் ஶ‍்ரு’ணு கதா²ம் கோ³விந்த³நாம ஸ்மர
தா³ருப்³ரஹ்ம ஸமர்சய ப்ரியதமம் ஸேவஸ்வ பாதௌ³ சிரம் ।

ஸக்²யம் ஶ்ரீபுருஷோத்தமே ப்ரதிதி³நம் ஶ்ரீராமதா³ஸோ ப⁴வ
ஸர்வஸ்வாத்மநிவேத³நம் குரு ஹரௌ தத்³வந்த³நே நந்த³ய ॥ 28॥

ஶ்ரீமத்³பா⁴க³வதம் புராணமஶநம் கீ³தாம்ரு’தம் பாநகம்

நித்யம் தா³ருமுக²ம் நிரீக்ஷணமஹத்ஸௌக்²யம் புரீஸேவநம் ।
தந்நாமஶ்ரவணம் ஸஹர்ஷயஜநம் ஸங்கீர்தநம் ஜீவநம்

ஸாக்ஷாச்ச்²ரீஹரிப⁴க்திஸாத⁴கவரம் ஸுஸ்வாக³தம் குர்மஹே ॥ 29॥
ஶ்ரீக்ஷேத்ரம் புருஷோத்தமஸ்ய ஸத³நம் ப்³ரஹ்மமஹாவைஷ்ணவோ

லீலாத்³வைதகலாகரோ ஹரிவரோ ப்³ரஹ்மாண்ட³பிண்டா³தி⁴ப: ।
நித்யம் ஸேவக-ஸேவ்யபா⁴வலஸிதோ போ⁴கா³லயே ஸம்ஸ்தி²த-
ஸ்தத்³தி³வ்யம் ஹரிகீர்தநம் விதநுதே ப்ரதீ³ப்தநந்தா³ஸ்த⁴ம: ॥ 30॥

தா³ஸீபூ⁴தாம் ஹரேஸ்தாம் த்ரிகு³ணபரிஹிதாம் விஷ்ணுமாயாம் ஸுஶக்திம்
வித்³யாஸ்வித்³யாஸ்வரூபாம் ப்ரக்ரு’திபத³க³தாம் மோக்ஷபோ⁴க³ப்ரதா³த்ரீம் ।

மூலாம் ஸூக்ஷ்மாம் ஸபீ³ஜாம் ப்ரசரதி ப³ஹுலாம் ஸ்ரு’ஷ்டிகாலே பரேஶீம்
மாந்யாம் க³ண்யாம் ப⁴ஜேம்பா³ம் புருஷஸுக²கரீம் ப்ரார்த²யே ஸர்வதா³ஹம் ॥

31॥
த்வம் பு³த்³தி⁴ர்மாநஸீ வை த்வமஸி ச ஸகலம் ஜ்ஞாநவிஜ்ஞாநரூபம்

த்வஞ்சாஹாங்காரரூபோ விக்ரு’திகலுஷிதஶ்சேந்த்³ரியாணாம் ஸமூஹ: ।
தந்மாத்ராணி த்வமேவ த்ரிபு⁴வநப⁴வநே பஞ்சபூ⁴தாநி யாநி

ஸர்வாணி த்வஞ்ச தாநி ப்ரவர யது³பதே நாஸ்தி கஶ்சித்பரோ வா ॥ 32॥
ஜீவாஜீவபதா³ர்த²யுக்³மகதி²த:ஸ்யாத்³வாத³யுக்த்யாஶ்ரிதோ

ப³ந்த:⁴ ஸம்ப³ரநிர்ஜராஶ்ரவயுதா: மோக்ஷஶ்ச தத்த்வாநி வை ।
ஸம்யக்³த³ர்ஶநமாத்³யரத்நமமலம் ஜ்ஞாநம் சரித்ரம் த்ரயம்

ஸர்வஜ்ஞோ ப³ஹு வக்தி நாஸ்தி சரமம் தத்த்வாந்தரம் பா⁴வயே ॥ 33॥
ப்⁴ராஜத்ஸத்யசதுஷ்டயேந கருணோ ஹிம்ஸாவிஹீநோ முநி:
ஶ்ரீவிஷ்ணோ: நவமாவதாரநிக³மப்ரக்ஷிப்தவித்⁴வம்ஸக: ।

ஸித்³த:⁴ ஶாக்யகுலாவதீர்ணப⁴க³வாந் பு³த்³தோ⁴ மஹாவைஷ்ணவ:

நிர்வாணாம்ரு’ததா⁴ரக:ஸ்மிதமுக:² பாயாத்³த³யாஸாக³ர: ॥ 34॥
இதி ப்ரதீ³ப்தநந்த³ஶர்மவிரசிதா விஷ்ணுதோஷிணீ ஸமாப்தா ।

